
Pinkster ‘O8 Hier is ek!

In Mei vier ons Pinkster en, soos in die
verlede, is daar ‘n program wat vir al-
mal ‘n geleentheid bied om in hierdie
hoogtepunt van die kerkjaar te deel. Op
Sondag 4 Mei 2008 vind daar tydens
die oggenddienste kanselruiling tus-
sen die Trinity Anglican, Andrew Murray,
Lynnwood en Trinity Presbyterian ge-
meentes plaas.

Sondagaand, 11 Mei 2008, vind daar om
18:30 in ons kerk ‘n gesamentlike Pink-
sterviering van die Lynnwood, Andrew
Murray, Trinity Presbyterian en Trinity
Anglican gemeentes plaas. Die diens sal
deur ds Braam Hanekom gelei word.

Almal word uitgenooi om na elke ere-
diens sop en toebroodjies in die kuier-
lokaal te kom geniet.

Die volledige Pinksterprogram sien so daar uit:

Donderdag 01 Mei 2008

18:30 kerk — hemelvaart — Deelnemende erediens

Sondag 04 Mei 2008
18:30 kerk — Pieter Oosthuizen

Maandag 05 Mei 2008

09:00 Lynnwood-oord — Pieter Oosthuizen
16:00 kerk huishulpe &tuinwerkers _ Remorse Manzini
18:30 gesinskerk PKKepinkster _ peet Crous / Karla v Straaten

18:30 kerk — Mark Rathbone

Dinsdag 06 Mei 2008

09:00 Lynnwood-oord — Mark Rathbone

16:00 kerk huishulpe & tuinwerkers _ peamqorse Manzini
18:30 gesinskerk PKepinkster _ paat Crous /Karla v Straaten

18:30 kerk — Johann Voges

Woensdag 07 Mei 2008

09:00 Lynnwood-oord — Johann Voges

16:00 kerk huishulpe & tuinwerkers _ Remorse Manzini
18:30 gesinskerk Pkkiepinkster _ peet Crous / Karla v Straaten

18:30 kerk — Zander vd Westhuizen

Donderdag 08 Mei 2008

09:00 Lynnwood-oord — Zander vd Westhuizen
16:00 kerk huishulpe & tuinwerkers _ peamqorse Manzini
18:30 gesinskerk PkePinkster _ paeat Crous / Karla v Straaten

18:30 kerk — Immanuel van Tonder

Sondag 11 Mei 2008 - Pinkstersondag
09:00 Lynnwood (kerk) — Immanuel van Tonder
09:00 Lynnwood (gesinskerk) — Peet Crous

09:00 Lynnwood-oord — Johan Jooste
09:00 Andrew Murray — Mark Rathbone

Lynnwood se nuwe
studentebediening
skop af

Valize Scholtz

Die hoeveelheid studente wat op ‘n Son-
dagaand in Lynnwood se aanddiens sit is
besig om vinniger te groei as wat jy kan sé
“swot”. Dis ongelooflik hoe die hoeveel-
heid studente net aanhou vermeerder
het oor die laaste twee jaar al het Lynn-
wood nog altyd gesukkel om studente

spesifiek te bedien. Gelukkig het dinge in
2008 verander en op Dinsdag 18 Maart is
Lynnwood se studentebediening amptelik
bekendgestel met ‘n pizza-aand.

Die manne wat agter al hierdie dinge
staan het groot planne vir die jaar en be-
plan onder andere ‘n kamp en ‘n ouer-
aand, waar studente hulle ouers gaan
bedien. Ons hou ook sedert middel 2007
op Donderdagaande ‘n studenteselgroep
waar ons as jongmense saam bid, leer
en iets oor onsself kom deel. Dis lekker
om ‘n student te wees en ‘n Christen te
wees, so hoekom nou nie die twee dinge
integreer nie? Matrieks en studente moet
gerus met Johan (082 552 0184) praat
om iewers in te skakel.

Die volgende gemeentelede was onlangs siek of in die
hospitaal. Vinnige en volkome herstel word hulle toege-
bid: Annalene Wessels, Gerrit van der Veen, Basie Heunis,
Mimmie Scholtz en Heleen van der Merwe.

Ons dink in medelye aan die volgende gemeentelede wat
onlangs geliefdes aan die dood moes afstaan: André en
Hanlie Bezuidenhout en gesin, Hennie en Lodi Ehlers, Alet
Meyer, Hilda van Rooy, Daan Grobler en gesin, Tienie en
Joy Cronjé, en Johan en Abel van der Merwe.

CD-opnames van eredienste, huwelike, doopdienste en
begrafnisse kan by die kerkkantoor bestel word. Blou be-
stelvormpies is tydens dienste by die kerkdeure beskik-
baar. CD’s kos R10 elk. Handig asb dié bestelvormpie
en u betaling by die kerkkantoor in. U sal dan gekontak
word sodra u CD gereed is vir afhaal by die kerkkantoor.
Navrae: Sue Visser ( 012 348-3443 / 082 575 7451).

Erf van 690m? te koop in die gesogte Hills Eko en Gholf
landgoed ontwikkeling, Pretoria-Oos.
Kontak Annarie by 083 455 9045 of annarief@gmail.com

Gemeentelid is dringend opsoek na ‘n voltydse
Administratiewe / Persoonlike Assistente / Sekretariéle
pos in Pretoria. CV en relevante dokumente om
ondervinding te staaf is op aanvraag beskikbaar.
Kontak asb Petra @ Selno 083 7440 474.

Boomsloping en snoei van bome en struike.
Kontak Ernst - 083 656 4992

Ek hoor nou die dag dat iemand oor die radio verwys na die
herfsweer as “champagne days”. Dis ‘n pragtige beskrywing
vir die helder, verfrissende dae wat ons dié tyd van die jaar
hier in die Jakarandastad beleef. ONGELUKKIG is daar baie
dinge wat ‘n mens deesdae laat voel dat daar geen rede is
om fees te vier nie. Die kragkrisis, brandstofpryse (eintlik alle
pryse) en die spanning oorkant ons grens in Zimbabwe, oor-
heers die nuus en baie van die gesprekke om die braaivleis-
vuur (ons braai ook deesdae wors, nie T-bene nie). Geen
sprake dus van sjampanje nie — selfs die minder uitspattige
Suid-Afrikaanse vonkelwyn voel onvanpas.

GELUKKIG is daar ‘n baie maklike manier om genees te
raak van die swaarmoedigheid wat so maklik van ons be-
sit neem. Gaan bring ‘n dag saam met Carina Goosen-hulle
by Mabopane deur, gaan besoek Nellmapius saam met die
Hartklop-span of spandeer ‘n uur of drie in Wespoort. Dan
besef ‘n mens baie gou dat ons lewe inderdaad uit “cham-
pagne days” bestaan.

Hierdie lied se melodie en teks is deur
Joachim Neander (1650-1680) van
die Duitse koraal “Wunderbare Konig”
(Wonderbare Koning) geskep. Hy is in
Bremen gebore. Sy familie was geeste-
likes en onderwysers. Die oupa het
sy van, “‘Neumann”, verander na die
Griekse vorm: “Neander”.

Bremen was in daardie jare ‘n flo-
rerende stad, baie materialisties. Theo-
dor Untereyek het sy teologiese oplei-
ding in Nederland gekry. In 1670 is hy
aangestel as die hoofpredikant van
die Martini-kerk in Bremen. Hy was ‘n
ernstige prediker en het vroomheid en
reinheid van lewenswandel sterk be-
klemtoon. Die sondige stadsbewoners
het nie baie daarvan gehou nie. Saam
met ‘n paar studentemaats het Joachim
kerk toe gegaan met die doel om die

Bettie van der Spuy

prediker te hekel. Hy verlaat die diens
egter as ‘n volgeling van Untereyek. In
1674 word Joachim aangestel as hoof
van ‘n klein gereformeerde skooltjie in
Dusseldorf waar hy met Bybelstudie
en gebed die metodes van Untereyek
toepas. Die owerhede was krities en
hy is naderhand ontslaan. Hy is terug
na Bremen en is as hulpprediker by die
Martini-kerk aangestel. Hy is die vol-
gende jaar op dertigjarige ouderdom
oorlede, maar hy het deur sy kerklie-
dere onsterflikheid verwerf. Hy noem
dit self eenvoudige verbondsliedere en
dankpsalms wat oral gesing kan word.

Toe hy vroeér in Disseldorf gewoon
het, het hy altyd na ‘n nabygeleé val-
lei gestap waar hy mediteer het. Na sy
dood as beroemde gesangdigter, het
die stadsvaders die omgewing Nean-

derthal genoem. Eenhonderd en vyftig
jaar later is daar ‘n versteende skedel
ontdek en het dit die naam “Neander-
thal-mens” gekry. Joachim Neander
leef dus voort as kerkliedskrywer en
ook in die antropologie.

Lied 197 is ‘n loflied. Izak de Villiers het
dit versorg en ook verkort.

Hooond

Wonderbare Koning,
Heerser oor u skepping,
ons bring U ons lofgesange.
Deur u goedheid, Vader,
kan ons tot U nader —

U’s ons diepste hartsverlange.
Laat die lied wat ons bied,
opstyg na u woning,
wonderbare Koning!



Mabopane/Winterveld UltrelkprOJek

Carina Goosen

Hierdie uitreik het aanvanklik gefokus
op die daaglikse fisiese behoeftes van
‘n groot aantal weeskinders in die Win-
terveldt wat in die Good Hope Commu-
nity Home for Children gehuisves en ver-
sorg word. Die afgelope jaar is verdere
behoeftes geidentifiseer, wat aanleiding
gegee het tot die aanpak van meer om-
vangryke projekte.

‘n Kleuterskoolklaskamer is vir weeskleu-
ters opgerig en 20 kleuters is gedurende
2007 in hierdie nederige fasiliteit onder-
rig. Die sukses van die kleuterskool het
tot gevolg gehad dat die nabygeleé ge-
meenskap ons oorval het met versoeke
om die skooltjie uit te brei ten einde
kleuters uit die aanliggende plakkersge-
meenskap toe te laat. Tans is daar 44
kleuters by die skooltjie geregistreer en
is die enkelklaskamertjie doodeenvoudig
onvoldoende. Ons samel huidiglik fondse
in om ‘n tweede klaskamer te bou wat na
raming ongeveer R 90 000 sal kos.

Op dieselfde perseel het ongeveer 55
seuns jare lank in plakker-tipe kamers
gewoon, sonder enige noemenswaar-
dige badkamergeriewe. Gedurende 2007
het ons twee 70m? slaapkamers, elk met
‘n badkamer en ‘n gemeenskaplike kom-
buisie, opgerig. Die seuns het gedurende
Oktober 2007 hul intrek daarin geneem.

‘n Jeuggroep van die Moreletapark-ge-
meente wat tans ‘n “Diensjaar vir Chris-
tus” deurloop, het van ons uitreik te hore
gekom en vergesel ons sedert Februarie

2008 elke Dinsdag na Mabopane. Afges-
ien van verkennende besoeke aan skole,

ens. in die Winterveld, spandeer ons
heelwat tyd by ‘n organisasie wat as “The
sisters of Mother Teresa” bekendstaan.
Hierdie organisasie huisves tientalle ba-
bas en kleuters wat deur hul ouers ver-
werp is, asook gestremde kinders. Hier
poog ons om die kindertjies te stimuleer.
Ons besoek ook die kleuterskool en hou
Bybelstudie vir belangstellendes. Smid-
dae help ons met voorbereiding van die
middagete waarna die groep beskikbaar
is om alle skoolgaande weeskinders van
die Good Hope Community Home for
Children behulpsaam te wees met huis-
werk, skoolprojekte, raad ens.

Die Mabopane Foundation, V.S.A. stuur
steeds gereeld spanne vrywilligers na

Mabopane wat uitreikwerk in hierdie
gemeenskap kom doen en hulle beoog
om reeds hierdie jaar, in samewerking
met ons uitreik, ‘n aanvang te neem met
die oprigting van ‘n weeshuis waarin on-
geveer 200 weeskinders onder een dak
gehuisves kan word.

Die uitdagings vir hierdie uitreik van ons
gemeente is opwindend aangesien die
behoeftes van hierdie buurgemeenskap
van ons so omvangryk is. Daar kan min
twyfel wees dat elke bietjie hulp inder-
daad ‘n verskil maak. Die Good Hope
Community Home For Children se beker
loop oor van dankbaarheid.

Navrae: Carina Goosen (0829004087) of
Andrea Kiihn (0834435713)

GSeskeldes vind heelword en nuwe drome

Pieter Oosthuizen

Die begeleidingskursus vir geskeides word sedert 1994 elke jaar
in die gemeente aangebied. Sommige jare het ons tot 3 groepe
per jaar hanteer, en op ‘n stadium was die aanvraag so groot dat
ons vir ‘n paar maande 2 groepe gelyk hanteer het. Ons het pas
begin met ons 28ste groep.

Die behoefte is s6 groot dat ons nog nooit nodig gehad het om te
adverteer nie. Mense wat reeds die kursus deurloop het, vertel
vir ander wat hulle ervaar het en nuus oor goeie ervarings ver-
sprei vinnig. lemand het onlangs op RSG verwys na die waarde
van die groep! Ons is dankbaar dat ons die diens kan lewer aan
persone uit verskillende gemeentes, kerke, selfs ander stede en
dat hulle kan ervaar wat die liefde van die Here vir ‘n mens kan
beteken.

Deur die bank getuig mans en vroue wat die kursus bygewoon
het dat hulle weer hoop gekry het, ‘n nuwe greep op hulle lewe
het en dat die stukkend weer kon begin heelword. Omdat Petro
Barnard, ons Ring se maatskaplike werker, mede-aanbieder van
die kursus is, het enkelouers die geleentheid om haar te betrek
wanneer hulle kinders enige probleme het.

Dis aangrypend om te sien hoe nuwe vrienskapsbande gesmee

word, hoe die groep amper soos ‘n omgeegroep begin funk-
sioneer. Baie groeplede kom nog baie lank na die afsluiting van
‘n groep bymekaar, hulle bly mekaar ondersteun.

Ons help geskeides om insig te kry in wat met hulle gebeur het
en hoe om die gevoelens en gebeure in die toekoms te han-
teer. Ons praat oor die verhouding met die gewese lewensmaat
en kinders. En omdat so baie skade aangerig word tydens ‘n
egskeiding, praat ons oor selfbeeld, depressie, kommunikasie
en konflikhantering. Ons gesels ook oor die gesin van herkoms,
temperamente en oor wanneer ‘n mens gereed sou wees vir ‘n
nuwe verhouding. Al hierdie onderwerpe is ook waardevol in ‘n
mens se verhouding met jou kinders, by die werk en met familie
en vriende.

In die Here se groot liefde gee Hy aan ons die geleentheid om
ander toe te rus met vaardighede om tot Sy eer en met vreugde
te leef, ook onder traumatiese omstandighede.

Donderdagaande word lekker gesels, gelag en gehuil en word
ons krisisse groeigeleenthede. Die lekkerste is om te sien hoe
die vreugde, drome en hoop weer werklikheid word in kur-

susgangers se lewens.

Bylaag tot Kleinkroniek Mei 2008



editasie en kontemplasie is
twee vorms van stilword wat
deel vorm van die spiritualiteit

van die Christelike Kerk. Die mees in-
tense kant van hierdie spiritualiteit wat
Christelike mistiek genoem word, is deur
die eeue hierdeur gevoed.

Beide vorms word reeds vir byna 6 jaar
weekliks op Vrydagoggende tussen 7:00
en 8:00 in Lynnwood bedryf as deel van
die breér program van die Sentrum vir
Spiritualiteit van die Ring van Suid-Oos
Pretoria. Die sentrale tema van die Chris-
telike mistiek is die stille innerlike soeke
na ‘n verinniging van die persoonlike ver-
houding met God.

Die vormgewing van die Vrydagoggend-
byeenkomste behels tipies drie dele: ‘n
Kort inleiding van ongeveer 5 minute
waarin enkele gedagtes oor die Woord
vir oordenking voorgehou word. Dit word
gevolg deur Meditatio, 20 minute van
stille sit-meditasie waarin die denke op
die tema gefokus bly. Na ‘n opsionele
stap-meditasie vir dié wat die bene wil
strek, volg 20 minute van stilte vir sit-
kontemplasie, waarvan die bedoeling is
om die bewussyn los te maak van alle
fisiese, emosionele en kognitiewe be-
trokkenheid. Wat oorbly is ‘n spirituele
ontmoetingsgeleentheid wat die vertrek-
punt kan skep vir ‘n lewe van “bid sonder
ophou”.

Om die rykheid en omvang van hierdie
mistieke werklikheid te beleef, is daar
twee voorvereistes. Eerstens is dit nodig
om dit in die praktyk te beoefen. Soos dit
soms gestel word: “Don’t just do some-
thing, sit there”. Of: “Let go, let God”.
Gepaardgaande hiermee is die aankweek
van tegnieke om die gemoed en denke
te beheer. Die tweede is meer teoreties
van aard en behels die ontwikkeling van

So lyk ons
nuwe kapél

ie Christelike meditasie-sessies
Dwat Vrydagoggende gehou word

en waarna daar in die artikel hier-
bo verwys word, vind in die nuwe kapél
wat vroeér vanjaar voltooi is, plaas. Die
kapél bied ‘n wonderlike ruimte vir stille
verwondering oor God. Die Adoramus-
dienste, wat elke Woensdag om 19:00
plaasvind, word ook in die kapél aange-
bied. Die aard van die diens is so dat dit
maklik is om deel te word al was jy nog
nooit by so ‘n byeenkoms nie. Kom geniet
die stilte en oordenking as ‘n ruspunt in
die middel van jou besige week en gee
God die geleentheid om ook op hierdie
manier tot jou te spreek ...

Christelike

Mistiek

Kosie de Clerk

begrip van hoe dit inpas binne die totale
bewussynsraamwerk van ons menslike
werklikheid. Kennis van hierdie konteks
kan ‘n betekenisvolle bydrae maak om
die beginsels van die Christelike Mistiek
praktiese beslag te gee in alle fasette
van ons menswees; om regtig te kan “bid
sonder ophou’.

Die uitvoerbaarheid van ‘n program wat
reg sou laat geskied aan sinvolle imple-
mentering van beide hierdie komponente
in die Lynnwoodse gemeentelike konteks
is in praktyk uitdagend. Kwessies soos
werklike behoefte is nog nooit regtig ge-
peil nie; die mees gepaste tyd vir aan-
bieding is nie voor die hand liggend nie;
dat die huidige vorm die beste keuse is,
kan gedebatteer word ens. Die debat het
tewens selfs dieperliggende ondertone.
Want dit is ‘n ongelukkige feit dat in die
tradisionele Protestantse kultuur ‘n be-
trokkenheid by die Christelike Mistiek
deur vele met agterdog en selfs vyandig-
heid bejeén word. Enkele opmerkings oor
‘n paar aspekte hiervan kan nuttig wees
om ‘n verantwoorde perspektief te help
ontwikkel.

Die Christelike Mistieke tradisie vorm
deel van die breé soeke van die mens-
dom na spirituele waarhede. En soos
by alle menslike bedrywe is daar beide
egte en vals praktyke. Wees verseker dat
meditasie en kontemplasie in Lynnwood
gevestig is in ‘n opregte soeke na God se
boodskap soos deur Hom in sy Skrif en
Skepping geopenbaar word.

Hoewel daar moontlik klein sekondére
verskille tussen die Protestantse en Ka-
tolieke mistieke beoefening kan bestaan,
is dit onbeduidend en kan ons met groot
vrug deel in mekaar se tradisies. Trouens,
dit is ‘n waardevolle gemeenskaplike ge-
spreksbasis waarvan die gemeenskap-
like in die diversiteit van geloof in Jesus
as waarlik God uitgebou kan word tot
sinvolle meelewing. Dit geld ook vir die
Ortodokse vleuel van die Christendom
soos die Griekse en Russiese Ortodokse
kerke.

In ander tradisies soos Islam en die Hin-
doeisme, waar daar nie erkenning van
Jesus as geinkarneerde God is nie, is
die gemeenskaplike basis meer beperk.
Tog moet ons ook hier kennis neem van
die waarheid dat God nie gemaak of ver-
ander word deur hoe ons as mense oor
Hom dink nie. Dit sou neerkom op afgo-
dery. Hy Is. En daarom is Hy in wese die-
selfde God vir alle mense. As ons Hom
dus aanbid en die aanbidding verskil by
verskillende groepe, dan I1é die verskille
by ons, nie by Hom nie. Indien sulke ver-
skille gesien word vir wat dit is, meestal
kultureel, skep die mistieke ook hier ‘n
waardevolle gemeenskaplike basis vir
konstruktiewe meelewing.

Die oorvleueling met die Boeddisme is
minder goed gedefinieer, hoofsaaklik
a.g.v. die onsekerheid oor die posisie van
die Godheid in Boeddisme. Hierdie is nie
die gepaste forum om die kwessie aan
te spreek nie; genoeg om op te merk dat
daar ‘n rykdom van pragmatiese empi-
riese ervaring in hul tradisies is wat ons
met vrug kan benut.

Persone wat graag wil deel in die gesprek
oor die pad vorentoe word uitgenooi om
met my te skakel op 083 299 7263 of by
kdeclerk@mweb.co.za



Soos ons vroeér berig het, het ds Peet Crouse ‘n besondere
belangstelling in die ekologie. Hy het ook sy skripsie daaroor
gedoen. Ds Crouse was al by verskeie ekologieprojekte be-
trokke en het onlangs weer ingespring om bome op die straatre-
serwe in die Lynnwoodomgewing te snoei. Gemeentelede word
aangemoedig om ‘n ekologiese bewussyn te ontwikkel en mee

Vakansie-ekologieprojek

I A
Huis 6 spog met "nuwe” kamers

Ons het reeds ‘n geruime tyd gelede berig oor die projek om
die seuns wat in Jakaranda-kinderhuis se Huis 6 inwoon, se
kamers op te gradeer. Lynnwood Gemeente is sedert die
kinderhuis se ontstaan betrokke by Huis 6. Deur die jare is hui-
se se samestellings verander en van die begin van 2007 word
slegs laerskool seuns in Huis 6 gehuisves (dertien van hulle!).
Lynnwood se vrouebediening het onder leiding van Rosemary
Fourie gehelp om die slaapkamers, wat eers vir dogtertjies en
seuns ingerig was, vir die seuns in te rig en te vernuwe.

Soos op die foto gesien kan word, lyk die kamers nou pragtig.
Op die ander foto smul die inwonertjies aan worsbroodjies
wat deur die Lynnwoodvroue verskaf is. By hulle is Lizzie, die
huismoeder.

te werk om ons omgewing te bewaar. Daar is talle maniere
waarop ons dit in ons daaglikse lewe kan doen, byvoorbeeld
deur glas en papier te herwin. Soek sommer vandag nog daar-
die ou tydskrifte en koerante uit en bring dit na die Mondi-houer
by die Alpine-weg ingang na die kerk.

R o T
Andrew Murray
31 Mei 2008

Gemeentelede word herinner aan die Andrew Murray ge-
meente se jaarlikse basaar, wat op 31 Mei gehou word. Die
basaar word op die kerkterrein in Whitestraat, Nieu Muckle-
neuk gehou. Dit beloof om weer ‘n fees van hartlike same-
syn te wees. Besoekers kan uitsien na tradisionele basaar-
treffers soos tweedehandse boeke, klere en snuisterye,
pannekoek en ander soetgebak en ‘n verskeidenheid smul-
kosse wat die kulturele diversiteit van die Andrew Murray-
gemeente weerspieél. Daar is steeds tyd vir gemeentelede
wat goedere vir die basaar wil skenk. Kontak asseblief die
sameroeper, Robert Schmikl by 082 8281604 of robert@

schmikl.net



Have you caught

1N

yet?

Robert Schmikl

It is that time of year again! Have you been struck by “bazaar
fever” yet? No, then surround yourself with people who have
been struck because it's the most contagious thing around and
you are bound to be struck.

I would like to challenge everyone to go all out for the final run-
up to our bazaar on 31 May 2008. Let’s take things to the ex-
treme. Let’s go beyond our wildest dreams and turn this year’s
bazaar into the biggest bazaar we have ever seen and surpass
all our expectations!

How do we do this? Simple...pass on the “bazaar fever” to eve-
ryone in your life. Make it a way of life for the next couple of
weeks. Get involved yourself, in whatever way. Clear out your
cupboards of old unwanted items. Get your friends, family and
work colleagues to do the same. The more the merrier. Doing
it alone is a mission, doing it together as a team is magic! Be
bold! Be free-spirited and above all HAVE FUN!

What can | do?

Commit to attend the Bazaar

Commit to going all out for the next couple of weeks

Commit to spreading “bazaar fever” in your community
Commit to bringing 2 new people along on bazaar day

Donate money for Bramley house. Our aim is to raise R50 per
child (number of kids to be confirmed).

Your old clothes & your friends’ and work colleagues’ old clothes
— anything you have not worn in the last 6 months qualifies!
Old books and magazines, white elephant items, plants, wine
Any prizes for raffle or other competitions

Ingredients for baked goods — eggs, flour, oil, sugar, etc.

Your assistance with the various stalls OR your assistance on
the day.

Contact Robert Schmikl at 082 8281604 or robert@schmikl.net
to find out more!

12 | tell you the truth, anyone who has faith in me
will do what | have been doing. He will do even
greater things than these, because | am going to
the Father. 13 And | will do whatever you ask in my
name, so that the Son may bring glory to the Fa-
ther. 14 You may ask me for anything in my name,
and | will do it.

- John 14:12-14

As we go to press with this edition of the Agapé News, the
second quarter has just begun and we are ready for a very
busy time at Andrew Murray. Here is our programme for
May:

1 May: Ascension Day/Workers Day — Service 19:00
4 May: Workers Sunday
5-8 May: Pentecost Services, at Lynnwood DRC, 18:30
11 May:  Ecumenical Pentecost Service. Preacher:

Dr Braam Hanekom, at Lynnwood DRC, 18:30
18 May:  Trinity Sunday. Service 09:00
31 May:  Andrew Murray Bazaar.

Contact Robert Schmikl 082 828 1604
or rschmikl@fnb.co.za
(see the article on this page for more on our bazaar)

Keep an eye out for our next edition, in which we will re-
port on some of these events. In the mean time, have a
blessed, busy month of May!

Kind regards
Desirée Homann
082 309 9641 / desiho1@mweb.co.za

The days before Easter

Malie Smuts

From 16 to 23 March Andrew Murray celebrated Holy Week
with the theme of Dust: Dust People to Living People.

From Monday to Thursday Rev Mark Rathbone conducted
special evening prayers in church. Quite a few congregants
from Lynnwood also attended. Candles only and soft music
— mainly from Taizé — created a wonderful atmosphere. In
fact, it reminded me very much of my visits to Taizé. Rev
Rathbone used special slides to help us become still and
focus on Christ’s pain and victory. Will we ever fully under-
stand?

On Wednesday, there was a bowl of water and a towel on
the table next to the pulpit. One by one we washed the
hands of the person who came after us. Although it was
not the traditional foot-washing, the lesson clearly was the
same. And Rev Rathbone asked us to keep our eyes open
during the final blessing and to look at one another as we
held hands in a circle.

On Thursday we ended with communion. It was personal
and special for each one of us.

| would like to thank Rev Rathbone for all the thought he
put into these evenings. There was a strong sense of peace
and wonder, preparing us for the miracle that is Easter.



